
Efni: Umsögn um frumvarp til breytinga á lögum 90/2003, 750. mál.
Með bréfí dagsettu 29. mars 2004 óskar Efnahags- og viðskiptanefnd umsagnar 

Sambands íslenskra sparisjóða um framangreint frumvarp. Umsögnin a f hálfu Sambandsins 
hér á eftir nær til 1. gr. frumvarpsins en Sambandið gerir ekki athugasemdir við aðrar greinar 
þess.

Skömmu íyrir síðustu áramót var athygli Sambands ísl. sparisjóða beint að því að 
mismunandi túlkun væri uppi hjá einstökum skattstjórum hvað varðaði heimildir sparisjóða til 
samsköttunar með dótturfélögum sínum þar sem ekki væri beinlínis kveðið á um slíka heimild 
í 55. gr. laga nr. 90/2003, um tekju- og eignarskatt.

1. mgr. 55. gr. laga nr. 90/2003 hljóðar svo:
„Skattstjóri getur heimilað að tvö eða fleiri hlutafélög, sbr. 1. tölul. 1. mgr.
2.gr., séu skattlögð saman. Skilyrði samsköttunar eru að eigi minna en 90% 
hlutafjár í dótturfélögum sé í eigu móðurfélagsins sem óskar samsköttunar eða 
annarra dótturfélaga sem einnig taka þátt í samsköttuninni. Jafnframt hafí öll 
hlutafélögin sama reikningsár og eignarhald hafí varað allt reikningsárið, nema 
þegar um nýstofnuð dótturfélög er að ræða eða slit á dótturfélagi. Samsköttun 
skal að lágmarki standa í fímm ár og e f samsköttun er slitið er ekki heimilt að 
fallast á hana að nýju fyrr en að liðnum fímm árum frá því að henni var slitið.“

Sparisjóðirnir höfðu fram að því talið ótvírætt að heimild til samsköttunar væri til 
staðar. í 2. gr. tekjuskattslaganna er fjallað um skattskyldu lögaðila. í 1. tölul. 1. mgr. 2. gr. er 
fjallað um hlutafélög, samlagshlutafélög og önnur félög með takmarkaðri ábyrgð félagsaðila. 
I 2. tölul. 2. mgr. er fjallað um samvinnufélög og fleiri félög. Eins og sést hér að framan er 
vísað til 1. tölul. 1. mgr. 2. gr. í lagaákvæðinu sem heimilar samsköttun. Almennt hefur verið 
litið svo á að sparisjóðir tilheyri því lagaákvæði þ.e. sem önnur félög með takmarkaðri ábyrgð 
félagsaðila og hafa sparisjóðir verið meðhöndlaðir með sama hætti og hlutafélög í skattalegu 
tilliti að öllu leyti.

A f framangreindum ástæðum og þar sem umtalsverðir hagsmunir sparisjóðanna eru í 
húfí óskaði Sambandið eftir því við fjármálaráðuneytið að áréttað yrði og um það kveðið 
afdráttarlaust í lögum að sparisjóðir hefðu sömu heimildir til samsköttunar og bæði hlutafélög 
og samvinnufélög hafa. Lagði Sambandið til að sú leið yrði farin sem fram kemur í 
frumvarpinu.

Sparisjóðum var á sínum tíma þ.e. með lögum 65/1982, um skattskyldu innlánsstofnana, gert 
að greiða tekju- og eignarskatt með sama hætti og viðskiptabankamir. Sparisjóðimir greiddu 
á árunum 1990-2000 mun meiri skatta en viðskiptabankamir og greiða í dag eignarskatta 
langt umfram viðskiptabankana vegna rekstrarforms síns. Mikið skattalegt tap 
viðskiptabankanna fyrri hluta síðasta áratugar leiddi til þess að löggjaflnn jók  heimildir þeirra 
til að nýta skattalegt tap sitt mun lengur en áður hafði þekkst.

Á löggjafarþingi 1998-1999 var tekin upp heimild til samsköttunar. Sambandi 
sparisjóða er ekki kunnugt um að það hafi fengið frumvarpið til umsagnar. En horft framhjá 
því hvarlaði aldrei að forsvarsmönnum sparisjóða að verið væri að búa þeim lakara 
starfsumhverfi en viðskiptabönkunum enda slíkt óviðunandi mismunun rekstrarforma 
starfandi fjármálafyrirtækja. Strax í kjölfar lagasetningarinnar var það þó mat skattalegra 
ráðgjafa sparisjóðanna að sjálfgefið væri að tilvísun 55. gr. til 1. tölul. 1. mgr. 2. gr. tæki 
einnig til sparisjóða enda hefði löggjafínn kveðið upp úr með það hefði tilgangur 
lagasetningarinnar verið sá að mismuna rekstrarformum ljármálafyrirtækja vísvitandi. 
Endurtekið skal að í raun hafa sparisjóðir og viðskiptabankar verið skattlagðir að öllu leyti 
með sama hætti.

Að teknu tilliti til framangreinds telur Samband ísl. sparisjóða mjög mikilvægt að 
fram komi í nefndaráliti hæstvirtrar efnahags- og viðskiptanefndar að upptaka ákvæðisins sé 
ekki spuming um hvort sparisjóðum sé heimil samsköttun með dótturfélögum sínum heldur 
undirstrikun og árétting löggjafans á því að svo sé.

Með vísan til framangreinds styður Samband ísl. sparisjóða eindregið lögfestingu 1. 
gr. frumvarpsins.

Virðingarfyllst, 
f.h . SAMBANDS ÍSL. SPARISJÓÐA

Sigurður Hafsteii 
framkvstj.

